
კითხვები ჯანდაცვის სამინისტროს
გთხოვთ გვიპასუხოთ შემდეგ კითხვებზე:
· მკერდის კიბოთი დაავადებული ადამიანების სტატისტიკა როგორია, რამდენად გაიზარდა ან შემცირდა ამ დაავადების მქონე პაციენტები?

· აღნიშნული დაავადების მქონე პაციენტებისთვის უფასო პროგრამები თუ არსებობს და კონკრეტულად რა პროგრამებია, რას მოიცავს?

       საქართველოში მოქმედებს ჯანმრთელობის დაცვის სახელმწიფო სხვადასხვა პროგრამები, რომლის ფარგლებშიც გათვალისწინებულია ძუძუს კიბოს როგორც პრევენციული, ასევე სამკურნალო სერვისები. კერძოდ, პრევენციული ხასიათისაა დაავადებათა ადრეული გამოვლენისა და სკრინინგის სახელმწიფო  პროგრამა, რომელიც მოიცავს კიბოს სკრინინგის კომპონენტს. კომპონენტის ფარგლებში ერთ-ერთ ღონისძიებას წარმოადგენს ძუძუს კიბოს სკრინინგი 40-დან 70 წლის ჩათვლით ასაკის ქალებში, გარდა ქ. თბილისში რეგისტრირებული მოსახლეობისა (თბილისში იგივე სერვისს აწვდის ქ. თბილისის მერია). სკრინინგის კომპონენტის ფარგლებში გათვალისწინებულია   მამოლოგის კონსულტაცია და  საჭიროების შემთხვევაში მამოგრაფიული კვლევა, რაც სრულიად უფასოა ბენეფიციარებისათვის.

საყოველთაო ჯანმრთელობის დაცვის სახელმწიფო  პროგრამის მიხედვით ხორციელდება ონკოლოგიურ პაციენტთა, მათ შორის ძუძუს კიბოთი დაავადებულთა მკურნალობა. კერძოდ, ქიმიოთერაპია, ჰორმონოთერაპია და სხივური თერაპია და ამ   პროცედურებთან დაკავშირებული გამოკვლევები და მედიკამენტები შესაბამისი ლიმიტისა და თანადაფინანსების ფარგლებში. 
გარდა ამისა, რეფერალური მოსახურების სახელმწიფო პროგამის ფარგლებში გათვალისწინებულია მედიკამენტოზური მკურნალობა. კერძოდ, HER-2 რეცეპტორდადებითი 
ადრეული ძუძუს კიბოს დიაგნოზის მქონე პაციენტებისათვის, გარდა ქ. თბილისში რეგისტრირებული მოსახლეობისა (თბილისში იგივე სერვისს აწვდის ქ. თბილისის მერია), ფინანსდება მკურნალობა მედიკამენტ ტრასტუზუმაბით (ჰერცეპტინით). იფარება მედიკამენტის ღირებულების 80%, მოსარგებლის მხრიდან თანაგადახდა შეადგენს 20%-ს.
· მომავალ 2017 წელს მკურნალობის ხელმისაწვდომობის მხრივ რა სიახლეები იგეგმება?

2017 წელს ზემოთხსენებული პროგრამების ფარგლებში გათვალისწინებული სერვისების მიწოდება საჭიროების მქონე ბენეფიციარებისათვის გაგრძელდება უწყვეტად. 
წინასწარ მადლობას გიხდით თანამშრომლობისთვის

